
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ  

ТӨРИЙН БАЙГУУЛАЛТЫН БАЙНГЫН ХОРООНЫ 6 ДУГААР САРЫН 
06-НЫ ӨДӨР /ПҮРЭВ ГАРАГ/-ИЙН ХУРАЛДААНЫ ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-2

	2.
	Хуралдааны дэлгэрэнгүй тэмдэглэл:

1.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Я.Содбаатар, Н.Амарзаяа нар 2019.05.15-ны өдөр өргөн мэдүүлсэн, эцсийн хэлэлцүүлэг/


	3-4


Монгол Улсын Их Хурлын 2019 оны хаврын ээлжит чуулганы 
Төрийн байгуулалтын байнгын хорооны 6 дугаар сарын 
06-ны өдөр /Пүрэв гараг/-ийн хуралдааны 

товч тэмдэглэл

Төрийн байгуулалтын байнгын хорооны дарга Д.Лүндээжанцан ирц, хэлэлцэх асуудлыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 16 цаг 23 минутад Төрийн ордны “Жанжин Д.Сүхбаатар” танхимд эхлэв. 

Чөлөөтэй: Н.Амарзаяа, Ж.Батзандан, Г.Занданшатар, О.Содбилэг, Д.Сумъяабазар, Ж.Эрдэнэбат;

Тасалсан: О.Баасанхүү, Б.Жавхлан, Б.Наранхүү.

Нэг.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Улсын Их Хурлын гишүүн Я.Содбаатар, Н.Амарзаяа нар 2019.05.15-ны өдөр өргөн мэдүүлсэн, эцсийн хэлэлцүүлэг/

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны зөвлөх Ж.Бямбадулам нар байлцав.

Төслийг эцсийн хэлэлцүүлэгт бэлтгэсэн тухай ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн С.Бямбацогт танилцуулав.


Ажлын хэсгийн танилцуулгатай холбогдуулан Улсын Их Хурлын гишүүдээс асуулт гараагүй болно. 
Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 4 минут үргэлжилж, 19 гишүүнээс 10 гишүүн ирж, 52.6 хувийн ирцтэйгээр 16 цаг 27 минутад өндөрлөв.


 Тэмдэглэлтэй танилцсан:

 ТӨРИЙН БАЙГУУЛАЛТЫН БАЙНГЫН 

 ХОРООНЫ ДАРГА




Д.ЛҮНДЭЭЖАНЦАН

 Тэмдэглэл хөтөлсөн:

 ПРОТОКОЛЫН АЛБАНЫ 

 ШИНЖЭЭЧ






П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ ХАВРЫН ЭЭЛЖИТ ЧУУЛГАНЫ 
 ТӨРИЙН БАЙГУУЛАЛТЫН БАЙНГЫН ХОРООНЫ 6 ДУГААР САРЫН 06-НЫ
ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Лүндээжанцан: Байнгын хорооны гишүүдийн өдрийн амгаланг айлтгая. Өнөөдрийн Байнгын хорооны гишүүдийн ирц бүрдсэн тул Төрийн байгуулалтын байнгын хорооны 2019 оны 6 дугаар сарын 06-ны өдрийн хуралдаан нээснийг мэдэгдье. 

Байнгын хорооны хуралдаанаар хэлэлцэх асуудлыг танилцуулъя. 
1.Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл, Улсын Их Хурлын гишүүн Я.Содбаатар, Н.Амарзаяа нар 2019 оны 5 сарын 15-ны өдөр өргөн мэдүүлсэн, эцсийн хэлэлцүүлэг байна. 
Хэлэлцэх асуудал дээр саналтай гишүүн байна уу. Алга байна. 

Хэлэлцэх асуудалдаа оръё. 
Одоо Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя. 
Тогтоолын төслийг эцсийн хэлэлцүүлэгт бэлтгэсэн тухай танилцуулгыг Улсын Их Хурлын гишүүн С.Бямбацогт. Биш ээ, тогтоол биш шүү дээ. Хуулийн төслийг эцсийн хэлэлцүүлэгт бэлтгэсэн тухай танилцуулгыг Улсын Их Хурлын гишүүн С.Бямбацогт уншиж танилцуулна. 

С.Бямбацогт: Улсын Их Хурлын гишүүн Содбаатар, Амарзаяа нараас 2019 оны 5 сарын 15-ны өдөр Улсын Их Хурлын чуулганы хуралдааны дэгийн тухай хуулин дахь нэмэлт, өөрчлөлт оруулах тухай хуулийн төслийн үзэл баримтлалыг өргөн мэдүүлсэн. Энэ үзэл баримтлалыг хэлэлцэх эсэх нь шийдэгдээд Байнгын хороогоор чуулганаар хэлэлцэх эсэх нь ороод, өчигдөр бас анхны хэлэлцүүлэг Төрийн байгуулалтын байнгын хороогоор ороод, өнөөдөр чуулганаар анхны хэлэлцүүлгүүд хийгдсэн. 
Өнөөдөр эцсийн хэлэлцүүлэг хийгдэх гэж байна. Эцсийн хэлэлцүүлэгтэй холбоотой Төрийн байгуулалтын байнгын хороо Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.1 дэх хэсэгт заасны дагуу олонхын дэмжлэг авсан саналыг төсөлд нэмж тусган агуулга зарчмыг алдагдуулахгүйгээр найруулга, үг хэллэгийн шинжтэй засварыг хийсэн. Эцсийн хувилбарын төслийг Байнгын хорооны гишүүд та бүхэнд тараасан болно. Тэгээд энэ асуудлыг хэлэлцэж шийдвэрлэж өгнө үү. 

Д.Лүндээжанцан: Бямбацогт гишүүнд баярлалаа. Танилцуулгатай холбогдуулж асуулттай эсвэл зарчмын зөрүүтэй саналтай гишүүн байна уу?

Алга байна. Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулж дууслаа. 

Эцсийн хэлэлцүүлэг явуулсан учраас батлуулахаар Улсын Их Хурлын чуулганы нэгдсэн хуралдаанд оруулна. 

Байнгын хорооны танилцуулгыг унших гишүүнээр Улсын Их Хурлын гишүүн Бямбацогтыг томилъё. 

Төрийн байгуулалтын байнгын хорооны энэ өдрийн хуралдаанаар хэлэлцэх асуудал дууссан тул Байнгын хорооны хурал хаасныг мэдэгдье. 



Дууны бичлэгээс буулгасан:


ПРОТОКОЛЫН АЛБАНЫ


ШИНЖЭЭЧ 
                                                      П.МЯДАГМАА

